
Багъчудин некврла тооллцхмн
Советск багъчуд спортд нир

дурта. Физкультур болн спорт 
олн амтнд чанъгъ-чнирг, гав- 
шун болхднь нӧкд болна, 
тним улсин цогцнь гем-шалт- 
гас аахш.

Мана кесг олн минъгън, тӱ- 
мн багъчудин ӧмн мана сове- 
тск государств эн тускднь нк 
у, ӧргн хаалгъ секад, балгъс- 
дар болн селана газрмудар, 
джил болгън спортин олн зӱ- 
сн площадкс, стаднонс кехднь 
ик мӧнъг гаргъдж ӧгна.

Иим чинрта тӧрт мана рано- 
дин болн танъгъчин физкуль- 
турин болн спортин комнтетс 
оньган ӧгцхах зӧвта.

Унинь келхла, мана танъ* 
гъчин зарм раиодар эн кӧдл- 
мш зӧвар сулар кегддж йовна. 
Ӱлгӱрлхд, Приютиенск район 
кедж-кӱцадж йовх кӧдлмшарн 
селана эдл-аху ӧсглгъарн, та- 
нъгъчдтӱрӱн иӱӱрӱтйовх рай- 
один негнь, тер бийнь физ- 
культурин болн спортин халхар 
эн районд кӧдлмш муугъар 
кегддж йовна.

Районд баасн футболин ко- 
манд нег дакдж Целинн райо- 
на командла наадад шӱӱгдч- 
кад цааранднь командан улм 
чанъгъадж, белдвр кех баатха, 
нах; тагчг болдж одв гидж 
келдж болхмн. Футболин ко- 
манд шишлнъ хувцн (форм) 
чигн уга.

Танъгъчин багъчудин негдгч 
фестиваль шидр болснд спор- 
тии халхар мана район дӧрл- 
данд орсн уга. Эн учр, кӱн

|эн кӧдлмшт уха-седклан эс 
тавсиг ӱзӱлджана.

Колхоз мудар.совхозмудар эр- 
гад йовхла багъчуд гундлта 
ӱган келцхана. Ӱлгӱрлхд, Ки- 
ровин нерта колхозин Доценг 
гидг участкд кӧдлдг Шургучи- 
ев Очр гидг кӧвӱн иигдж келна: 
„бидн багъчуд колхоздан чи- 
длан арвллго кӧдлджанавдн, 
зуг кӧдлмшин хӧӧн уудьвран 
гаргъдж наадх шатр чигн уга, 
футбол, волейбол чигн уга. 
Аргъта болхла бидн эпраннь 
чидларн волейбольн площадк, 
нань чигн спортд кергта тос- 
хлт кех санатавдн, зуг маднд 
сӱв-селвг ӧгдг, дӧнъ-нӧкд бо- 
лдг кӱн уга. Кен района ко- 
митет гарддж баахнь чигн 
медгддж баахш. Иим ӱгмӱд 
колхозг совхоз болгъна багъ- 
чудас сонъсгдна. Эдна иигдж 
келдгнь орта.

Танъгъчин физкультурин 
болн спортин комитетин илг- 
асн Плетюхов Н. мана Приют- 
ненск района физкультурин б о - 1 
лн спортин комитетин ахлач 
болдж кӧдлджана. Деер  келг- 
дджах тату-тартгс эн кӱӱнд 
керго юмн метар, эн кӱн ша- 
лвриннь хавтхдан гаран дӱр- 
чкад йовад баана, кесн кӧдл- 
мшнь ӱгздхш.

Эн деер келгдджах б агъ чу- ! 
дин сурврнн тускар ямаран 
уха ухалджахан ӱр Плетюхов 
маднд келдж ӧгтха.

